
YOSH HARBIY XIZMATCHI 
OFITSERLARDA MULOQOT 
MADANIYATINI SAMARALI 
SHAKLLANTIRISH 
MUAMMOSINING XORIJIY 
TADQIQOTLARDAGI TALQINI
Matyakubov Elyor Rajapovich
O‘zbekiston Respublikasi Jamoat xavfsizligi universiteti
magistratura tinglovchisi, podpolkovnik 

Annotatsiya: Ushbu maqola yosh harbiy xizmatchi ofitserlarning muloqot madaniyatini samarali shakllantirish masalasini 
xorijiy tadqiqotlar doirasida o‘rganishga bag‘ishlangan. Tadqiqot natijalariga asoslanib, muloqot madaniyatining ijtimoiy 
va psixologik jihatlari, harbiy sohada kommunikatsiyaning ahamiyati hamda uni rivojlantirishning xorijiy tajribalari tahlil 
qilinadi. Xususan, AQSh, Rossiya, Turkiya, Xitoy, Eron, Pokiston va Yevropa mamlakatlarida yosh ofitserlarning kom-
munikativ ko‘nikmalarini oshirishga qaratilgan treninglar, psixologik tayyorgarlik hamda yetakchilikni rivojlantirish strate-
giyalari o‘rganilgan. Maqola natijalarida xorij tajribasini milliy harbiy ta’lim tizimiga tatbiq etish imkoniyatlari ham ko‘rib 
chiqiladi.

Kalit so‘zlar: yosh harbiy xizmatchi ofitserlar, muloqot madaniyati, samarali muloqot, xorijiy tadqiqotlar, ijtimoiy-psixologik 
jihatlar, harbiy kommunikatsiya, stressni boshqarish, yetakchilik ko‘nikmalari, kasbiy ta’lim, konfliktlarni hal qilish, psi
xologik treninglar.
Abstract: This article examines the effective formation of communication culture among young military officers within the 
framework of foreign research. Based on the obtained results, it analyzes the social and psychological aspects of commu-
nication culture, the importance of communication in the military sphere, as well as international experiences in its devel-
opment. The article reviews studies conducted in the United States, Russia, Turkey, China, Iran, Pakistan and European 
countries aimed at developing young officers’ communication skills, psychological preparedness and leadership develop-
ment strategies. It also explores the possibilities of applying foreign experience to the national military education system.

Key words: young military officers, communication culture, effective communication, foreign studies, socio-psychological 
aspects, military communication, stress management, leadership skills, professional education, conflict resolution, psy-
chological training.
Аннотация: Данная статья посвящена изучению вопросов эффективного формирования культуры общения у 
молодых военнослужащих офицеров в рамках зарубежных исследований. На основе полученных результатов 
анализируются социальные и психологические аспекты культуры общения, значение коммуникации в военной 
сфере, а также зарубежный опыт её развития. В частности, рассматриваются исследования, проведённые в 
США, России, Турции, Китае, Иране, Пакистане и странах Европы, направленные на развитие коммуникативных 
навыков молодых офицеров, их психологическую подготовку и стратегии формирования лидерских качеств. В 
статье также анализируются возможности применения зарубежного опыта в национальной системе военного 
образования.

Ключевые слова: молодые военнослужащие офицеры, культура общения, эффективное общение, зарубежные 
исследования, социально-психологические аспекты, военная коммуникация, управление стрессом, лидерские 
навыки, профессиональное образование, разрешение конфликтов, психологические тренинги.

KIRISH
Harbiy sohada samarali muloqot madaniyati ofitserlarning o‘zaro, shuningdek, yuqori rahbariyat va boshqa 

bo‘linmalar bilan aloqalarini to‘g‘ri yo‘lga qo‘yishda muhim omil sanaladi. Ayniqsa, yosh ofitserlarda muloqot 
madaniyatining shakllanishi jamoaviy ruh, harbiy intizom va umumiy samaradorlikni oshirishda asosiy rol 
o‘ynaydi.

Zamonaviy jangovar sharoitlarda tezkor, aniq va izchil muloqot qilish zarurati ortib bormoqda. Shu sababli, 
xorijiy mamlakatlarda yosh ofitserlarning kommunikativ kompetensiyalarini rivojlantirishga qaratilgan ilmiy izla-
nishlar faol olib borilmoqda. Ushbu maqola xorijiy tadqiqotlarni tahlil qilish orqali yosh ofitserlarda muloqot 

madaniyatini shakllantirishning samarali usullarini aniqlash va ularni milliy harbiy ta’lim tizimiga tatbiq etish 
imkoniyatlarini o‘rganishga qaratilgan.

Maqolaning asosiy maqsadi – xorijiy tajribalarga tayangan holda yosh harbiy xizmatchi ofitserlarda muloqot 
madaniyatini samarali shakllantirish yo‘llarini tahlil qilishdir.

Ushbu maqola yosh harbiy xizmatchi ofitserlarda muloqot madaniyatini samarali shakllantirishni xorijiy 
tadqiqotlar nuqtai nazaridan o‘rganishga bag‘ishlanadi. Bundan tashqari, xorijiy ilmiy manbalardagi tadqiqot 
natijalarini tahlil qilish, yosh ofitserlarda muloqot madaniyatining rivojlanishiga ta’sir etuvchi omillarni aniqlash 
va ushbu tajribalarni milliy harbiy ta’lim tizimiga tatbiq etish uchun tavsiyalar ishlab chiqish maqsad qilingan.

“Yosh harbiy xizmatchi ofitserlarda muloqot madaniyatini samarali shakllantirishni xorij tadqiqotlarida 
talqini” mavzusidagi maqolaning vazifalari quyidagilardan iborat:
•	 muloqot madaniyati va uning harbiy sohadagi ahamiyatini aniqlash;
•	 xorijiy mamlakatlardagi tadqiqotlar asosida yosh harbiy ofitserlarda muloqot madaniyatini shakllantirish 

usullarini o‘rganish;
•	 zamonaviy texnologiyalar va innovatsion metodlarning samaradorligini tahlil qilish;
•	 harbiy ta’lim jarayonida muloqot madaniyatini rivojlantirish uchun amaliy tavsiyalar ishlab chiqish.

Tadqiqot doirasida xorijiy ilmiy manbalar va maqolalar, shuningdek, harbiy ta’limga oid amaliy tajribalarni 
tahlil qilish orqali kelgusida Qurolli Kuchlarda yosh harbiy xizmatchi ofitserlarning kommunikativ ko‘nikmalarini 
yaxshilashda samarali yondashuvlarni aniqlashga va ularni milliy harbiy ta’lim tizimiga moslashtirishga xizmat 
qiladi.

MAVZUGA OID ADABIYOTLAR SHARHI
Yosh harbiy xizmatchi ofitserlarda muloqot madaniyati harbiy sohada ayniqsa muhim ahamiyatga ega. 

Chunki katta bo‘g‘indagi komandirlar tomonidan kichik ofitserlarga va harbiy bo‘linmaga berilgan jangovar vazifa 
va topshiriqlarni o‘z vaqtida aniq va benuqson bajarish uchun harbiy xizmatchilar tezkor, aniq va adolatli axborot 
almashinuvi orqali jamoaning harakatlarini muvofiqlashtiradilar va o‘z oldiga qo‘ygan yuqori maqsadlarga eri
shadilar [1]. Ushbu holatda yosh ofitserlar uchun jamoada yetakchilik qilish, topshiriqlarni harbiy xizmatchilarga 
tushuntirish va ularning bajarilishini nazorat qilishda muloqot madaniyati asosiy vositaga aylanadi. Bundan 
tashqari, samarali muloqot orqali ular o‘z bo‘ysunuvchilarining motivatsiyasini oshiradi, stressli vaziyatlarda 
ruhiy barqarorlikni ta’minlaydi hamda jamoaviy ishlarni rivojlantiradi [2].

Shuningdek, ofitserlarda muloqot madaniyati harbiy-axloqiy qadriyatlar, intizom va ijtimoiy mas’uliyat bilan 
ham chambarchas bog‘liq. Bu esa ularga nafaqat kasbiy faoliyatda, balki shaxsiy va ijtimoiy hayotda ham 
muvaffaqiyatli qadamlar tashlashga imkon yaratadi.

TADQIQOT METODOLOGIYASI 
Tadqiqot metodologiyasi yosh harbiy xizmatchi ofitserlarda muloqot madaniyatini shakllantirishga oid xorijiy 

va mahalliy ilmiy manbalarni tahlil qilish, shuningdek harbiy ta’lim muassasalarida qo‘llanilayotgan amaliy tajri-
balarni o‘rganishga asoslanadi. Ma’lumotlar asosan kontent tahlili, ochiq manbalardan olingan ilmiy maqolalar, 
harbiy o‘quv qo‘llanmalar va xalqaro tashkilotlar hisobotlarini o‘rganish orqali yig‘ildi. Shuningdek, ayrim harbiy 
ta’lim markazlarida qo‘llaniladigan trening dasturlari, simulyatsiyalar va mentorlik tizimlari bo‘yicha mavjud 
materiallar solishtirma tahlil qilindi. Olingan ma’lumotlar muloqot madaniyatining tarkibiy jihatlarini aniqlash, turli 
davlatlarda qo‘llanilayotgan yondashuvlarni taqqoslash va ularning samaradorligini baholash asosida umum-
lashtirildi.

TAHLIL VA NATIJALAR 
Harbiy sohada muloqot madaniyatining samarali shakllanishi dunyo bo‘ylab katta e’tibor qaratilayotgan 

masaladir. Xususan, Amerika Qo‘shma Shtatlari, Rossiya, Turkiya, Germaniya hamda boshqa Yevropa va 
Osiyo mamlakatlaridagi harbiy ta’lim muassasalarida yosh ofitserlarning muloqot ko‘nikmalarini rivojlantirishga 
alohida urg‘u beriladi. Ushbu mamlakatlarda olib borilgan tadqiqotlar va amaliy tajribalarni o‘rganish orqali milliy 
armiyamizda yosh harbiy xizmatchi ofitserlarda muloqot madaniyatini shakllantirishda samarali yondashuvlar 
va innovatsion metodlarni o‘rganish va ularni rivojlantirishga yordam beradi.

Jumladan, AQSh harbiy ta’lim tizimida muloqot madaniyatini rivojlantirish uchun interaktiv metodlar, tre
ninglar, simulyatsiyalar va mentorlik tizimi keng qo‘llaniladi. Xususan, harbiy akademiyalar va ofitser tayyor-
lash markazlarida kommunikativ kompetensiyalarni mustahkamlashga qaratilgan kompleks dasturlar ishlab 
chiqilgan bo‘lib, ushbu dasturlar doirasida olib borilgan tadqiqotlar natijasida yosh harbiy xizmatchi ofitserlarning 
muloqot madaniyati ularning stressli vaziyatlarda qaror qabul qilish qobiliyatini sezilarli darajada oshirgan [3].

Rossiyada harbiy ta’lim tizimida yosh ofitserlarning muloqot madaniyatini shakllantirish masalasi davlat 
tomonidan alohida nazorat qilinadi. Rossiya harbiy akademiyalarida muloqot ko‘nikmalarini rivojlantirish uchun 

psixologik tayyorgarlik, etika va axloq normalari asosida treninglar o‘tkaziladi. Rossiyalik tadqiqotchilar muloqot 
madaniyatini jamoaviy muhitda o‘zaro ishonch va hamkorlik asosida shakllantirishni ta’kidlaydilar [4]. Shu
ningdek, zamonaviy texnologiyalar va simulyatsion mashg‘ulotlar harbiy xizmatchilarni murakkab vaziyatlarda 
tez va aniq muloqot qilishga tayyorlashda muhim rol o‘ynaydi. Rossiyada yosh harbiy ofitserlarning muloqot 
madaniyatini rivojlantirish uchun milliy madaniyat va an’analar bilan uyg‘un yondashuv qo‘llaniladi, bu esa 
ularning o‘zaro munosabatlarida madaniyati yuqori kommunikatsiyani ta’minlaydi.

Xitoy Xalq Respublikasining harbiy-ta’lim tizimida ham yosh harbiy ofitserlarda muloqot madaniyatini rivoj
lantirishga katta e’tibor qaratiladi. Xitoy Qurolli Kuchlarida muloqot nafaqat komandalar o‘rtasidagi axborot 
almashinuvi, balki ijtimoiy intizom va harbiy samaradorlikning muhim omili sifatida qaraladi. Xitoy harbiy 
akademiyalarida yosh ofitserlarga kommunikatsion ko‘nikmalarni o‘rgatish jarayonida an’anaviy konfutsiylik 
qadriyatlari – hurmat, sadoqat va jamoaviylik konseptlari asosiy o‘rin tutadi. Ushbu qadriyatlar muloqot madani-
yatining shakllanishida mustahkam poydevor bo‘lib xizmat qiladi [5].

Shuningdek, Xitoy harbiy-ta’lim tizimida zamonaviy texnologiyalar va innovatsion o‘quv usullari keng 
qo‘llaniladi. Virtual simulyatsiyalar, interaktiv treninglar va guruh ishlari orqali yosh ofitserlarning tez va samarali 
muloqot qilish qobiliyati rivojlantiriladi. Bu, ayniqsa, murakkab jangovar sharoitlarda muhimdir. Xitoyda muloqot 
madaniyati psixologik tayyorgarlik bilan chambarchas bog‘liq bo‘lib, stressga chidamlilik va emotsional intel-
lektni rivojlantirishga katta e’tibor qaratiladi. Yosh ofitserlar o‘zaro hurmat va ishonch muhitini yaratish orqali 
jamoaviy ishlarni samarali tashkil etishni o‘rganadilar.

Turkiyada harbiy ta’lim tizimi yosh ofitserlarning muloqot madaniyatini rivojlantirishga katta e’tibor qaratadi. 
Turkiya Qurolli Kuchlari uchun muloqot nafaqat harbiy operatsiyalar muvaffaqiyati uchun, balki jamoaviy intizom 
va samaradorlikni ta’minlash uchun muhim vosita hisoblanadi. Turkiyada yosh harbiy ofitserlarning kommu-
nikativ ko‘nikmalarini oshirishda zamonaviy pedagogik metodlar va innovatsion treninglar keng qo‘llaniladi. 
Xususan, interaktiv seminarlar, guruh ishlari, psixologik treninglar va simulyatsiyalar orqali ofitserlarning stressli 
vaziyatlarda muloqot qilish qobiliyati kuchaytiriladi. Shu bilan birga, Turkiyada harbiy ta’lim jarayonida muloqot 
madaniyati inson huquqlari, axloqiy qadriyatlar va professional etika asosida shakllantiriladi.

Turkiya harbiy akademiyalarida kommunikatsiya bo‘yicha o‘quv dasturlari yosh ofitserlarga nafaqat aniq 
va samarali so‘zlash, balki muloqotda tinglash, muammolarni hal qilish va jamoani boshqarish ko‘nikmalarini 
ham rivojlantirishga qaratilgan. Bu esa harbiy jamoaning birlashuvi va umumiy maqsadlarga erishishida muhim 
rol o‘ynaydi. Shuningdek, Turkiya harbiy-ta’lim tizimida milliy madaniyat va tarixiy urf-odatlar muloqot madani-
yatining shakllanishida muhim o‘rin tutadi. Yosh ofitserlar o‘z muloqotida hurmat, sadoqat va mas’uliyat kabi 
qadriyatlarni amaliyotda qo‘llashga o‘rgatiladi, bu esa ularning professional va shaxsiy rivojlanishiga yordam 
beradi [6].

Eron Islom Respublikasi harbiy ta’limida muloqot madaniyati shakllantirishga diniy-axloqiy qadriyatlar 
kuchli ta’sir ko‘rsatadi. Eron harbiy xizmatchilari orasida muloqotda hurmat, sabr-toqat va qat’iyatlilik kabi xusu-
siyatlar muhim hisoblanadi. Muloqot madaniyati ta’lim jarayonida diniy tamoyillar bilan uyg‘unlashtirilgan holda 
o‘rgatiladi. Eron harbiy akademiyalarida yosh ofitserlarga kommunikativ ko‘nikmalarni oshirish uchun maxsus 
treninglar va seminarlar tashkil etiladi, ular orqali muloqot madaniyati faqat texnik qobiliyatlar emas, balki axlo-
qiy-ruhaniyat asosida ham rivojlantiriladi. Tadqiqotlar shuni ko‘rsatadiki, Eron harbiylari uchun muloqot madani-
yati ijtimoiy muvofiqlik va jamoaviy birlikni ta’minlashda muhim omil hisoblanadi.

Pokistonda harbiy ofitserlarning muloqot madaniyatini shakllantirish milliy va diniy qadriyatlar bilan cham-
barchas bog‘liq. Pokiston harbiy ta’lim muassasalarida yosh ofitserlarga etika, intizom va kommunikatsiya 
bo‘yicha keng qamrovli ta’lim beriladi. Muloqot madaniyati ta’limi ichki tartib-intizomni mustahkamlash va 
jamoaviy ruhni oshirishga qaratilgan. Shuningdek, Pokiston harbiy akademiyalarida psixologik tayyorgarlik va 
stressga chidamlilik bo‘yicha treninglar o‘tkaziladi, bu esa ofitserlarning samarali muloqot qilish ko‘nikmalarini 
oshiradi. Muloqot madaniyatining shakllanishida diniy qadriyatlar va an’anaviy jamiyat tuzilmasi muhim ahami-
yatga ega bo‘lib, ular harbiy xizmatchilarning o‘zaro hurmat va bir-birini tushunish qobiliyatini oshiradi [8].

Yevropada ko‘plab davlatlarda, ayniqsa, Germaniya, Buyuk Britaniya va Fransiyada harbiy muloqot 
madaniyati psixologik tayyorgarlik, guruh ishlari va axloqiy qadriyatlar asosida shakllantiriladi. Tadqiqotlar yosh 
ofitserlarning o‘zaro hurmat va ishonch muhitida muloqot qilishlari samaradorlikni oshirishi va jamoaviy ruhni 
mustahkamlashi aniqlangan [9].

Osiyoning Yaponiya, Janubiy Koreya va Singapur kabi mamlakatlarida yosh harbiy xizmatchilarda muloqot 
madaniyati odatlar, an’analar va ijtimoiy qoidalarga asoslangan holda rivojlantiriladi. Bu esa ular uchun mulo-
qotda yuqori darajada intizom va tartibni ta’minlashga xizmat qiladi. Ushbu mamlakatlarda ham zamonaviy 
texnologiyalar yordamida kommunikativ ko‘nikmalarni oshirishga katta e’tibor beriladi.

Maqola mavzusi yuzasidan xorij tajribalaridan quyidagilarni misol sifatida keltirish mumkin. Ayrim rivoj
langan davlatlarning Qurolli Kuchlarida yosh harbiy xizmatchi ofitserlarda muloqot madaniyatini samarali shakl
lantirish uchun ta’lim jarayonida interaktiv darslar, guruh ishlari va vaziyatli o‘yinlar qo‘llaniladi. Bu metodlar 
yosh ofitserlarga nafaqat nazariy bilimlarni, balki amaliy ko‘nikmalarni shakllantirishga yordam beradi.

Vaziyatli o‘yinlar (role-play) orqali ofitserlar real hayotdagi murakkab vaziyatlarda qanday muloqot qilishni 
o‘rganadilar. Stressli harbiy vaziyatlarda samarali muloqot qilish qobiliyatini rivojlantirish uchun maxsus psi
xologik treninglar o‘tkaziladi. Ushbu treninglarda nafas olish texnikalari, stressni boshqarish, emotsiyalarni 
nazorat qilish va jamoaviy munosabatlarni yaxshilash usullari o‘rgatiladi.

Kommunikativ treninglar orqali esa tinglash, aniq va tushunarli so‘zlash ko‘nikmalari mustahkamlanadi. 
Yosh ofitserlarga tajribali mutaxassislar tomonidan rahbarlik qilinishi (mentorluk) ularning muloqot madaniyatini 
rivojlantirishga katta ta’sir ko‘rsatadi. Mentorlik tizimi orqali ofitserlar murakkab vaziyatlarda samarali muloqot 
qilish tajribasini olishadi. Guruh ishlari esa jamoaviy ruhni oshiradi va o‘zaro ishonchni mustahkamlaydi.

Zamonaviy texnologiyalar, jumladan, virtual simulyatsiyalar va onlayn trening platformalari yosh ofitser-
larga o‘z ko‘nikmalarini amaliyotda sinash imkonini beradi. Bu usullar real sharoitlarga yaqin tajriba orttirishga 
yordam beradi va kommunikativ qobiliyatlarni yanada rivojlantiradi.

Bugungi globalizatsiya sharoitida NATOga a’zo davlatlarning harbiy xizmatchilari ko‘pincha xalqaro missi-
yalarda faoliyat yuritadi. Shu sababli, yosh ofitserlarda madaniyatlararo muloqot ko‘nikmalarini shakllantirish 
alohida ahamiyatga ega. Bu yo‘nalishda ham tillarni o‘rganish, xorijiy harbiy madaniyatlarni tushunish va ularni 
hurmat qilish treninglari olib boriladi. Madaniyatlararo muloqot samaradorligi jamoaviy ishlarni muvofiqlash
tirishda va xalqaro hamkorlikda muvaffaqiyatga erishishda muhim omil hisoblanadi. Xorijiy mamlakatlarda 
qo‘llanilayotgan yondashuvlar kelgusida harbiy ta’lim jarayonini yanada boyitadi va ofitserlarning kommunikativ 
kompetensiyalarini oshiradi.

XULOSA VA TAKLIFLAR
Xorijiy tajribalarni tahlil qilish shuni ko‘rsatadiki, yosh harbiy xizmatchi ofitserlarda muloqot madaniya-

tini samarali shakllantirish harbiy ta’limning ajralmas va strategik jihatdan muhim yo‘nalishi hisoblanadi. Turli 
mamlakatlarda – AQSh, Rossiya, Xitoy, Turkiya, Eron, Pokiston, Yevropa va Osiyo davlatlarida – kommu-
nikativ ko‘nikmalarni rivojlantirish uchun interaktiv darslar, guruh ishlari, simulyatsiyalar, psixologik treninglar 
va mentorlik tizimlari samarali qo‘llaniladi. Shu bilan birga, milliy madaniyat, diniy va axloqiy qadriyatlar ham 
muloqot madaniyatining shakllanishida muhim rol o‘ynaydi.

Xorijiy tajribalar yosh ofitserlarni stressli vaziyatlarda tez va aniq muloqot qilishga, jamoaviy ruhni mus
tahkamlashga, yetakchilik va mas’uliyat ko‘nikmalarini rivojlantirishga, shuningdek, madaniyatlararo muloqot 
va xalqaro missiyalarda samarali ishlashga tayyorlashda samarali ekanligini ko‘rsatadi.

Ushbu maqola yuzasidan quyidagilarni tavsiya qilish mumkin:
•	 milliy harbiy ta’lim tizimida interaktiv metodlar, rol o‘yinlari va simulyatsiyalarni keng joriy etish;
•	 psixologik tayyorgarlik va stressni boshqarish bo‘yicha treninglarni majburiy qilish;
•	 mentorlik va guruh ishlari orqali jamoaviy ruh va yetakchilik ko‘nikmalarini mustahkamlash;
•	 xorijiy tajribalarni milliy madaniyat va an’analar bilan uyg‘unlashtirish orqali muloqot madaniyatini shakl-

lantirish;
•	 madaniyatlararo muloqot va xorijiy tillarni o‘rgatish orqali NATO va xalqaro missiyalarga tayyorgarlikni 

kuchaytirish.
Shu tarzda, maqola yosh harbiy xizmatchi ofitserlarda muloqot madaniyatini shakllantirishning samarali 

yo‘nalishlarini ilmiy va amaliy jihatdan ko‘rsatadi hamda harbiy pedagogika va ijtimoiy psixologiya mutaxassis-
lari uchun qimmatli manba bo‘lib xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

